
2020-2021 წლის საუკეთესო პრაქტიკის პროგრამაში მონაწილეობაზე
წყალტუბოს მუნიციპალიტეტი

1.პრაქტიკის/ინიციატივის სათაური: ახალგაზრდების ინიციატივების მხარდაჭერა და წახალისება.
(სათაურში მოკლედ უნდა მიეთითოს პროექტის შინაარსი)
[bookmark: _Ref89071937] 2. თემატიკა:
ახალგაზრდების გააქტიურების, მობილიზაციის და ჩართულობის ხელშეწყობა
 3.პრაქტიკის/ინიციატივის ავტორი/ინიციატორი: 
(განაცხადის შემვსების მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა)
მარეხი კანკაძე-წყალტუბოს მუნიციპალიტეტის მერიის  ეკონომიკური განვითარებისა და ქონების მართვის სამსახურის უფროსი
ტელეფონი: 591-05-90-13
 ელ-ფოსტა:marexikankadze@gmail.com
4. მუნიციპალიტეტის ზოგადი მონაცემები: 
(ძირითადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ.)
          წყალტუბოს მუნიციპალიტეტი დასავლეთ საქართველოს ცენტრალური ნაწილში, კოლხეთის დაბლობის აღმოსავლეთით, მდინარეების რიონისა და გუბისწყლის ხეობებში მდებარეობს და იმერეთის რეგიონს მიეკუთვნება. მუნიციპალიტეტის ტერიტორიის ფართობი–700,1 კმ2. ადმინისტრაციული ცენტრია–ქ. წყალტუბო. მანძილი ადმინისტრაციულ ცენტრსა და ქვეყნის დედაქალაქს  შორის – 249 კმ-ია, ტრანსპორტირების დრო სამი საათია, მუნიციპალიტეტი 7 კმ-ითაა დაშორებული სიდიდით საქართველოს მეორე ქალაქთან ქუთაისთან. 
         წყალტუბოს მუნიციპალიტეტის ტერიტორიაზე მდებარეობს ქუთაისის საერთაშორისო აეროპორტი. მანძილი ადმინისტრაციულ ცენტრსა და უახლოეს ფოთის პორტს შორის - 98 კმ. წყალტუბოს მუნიციპალიტეტში გადის საერთაშორისო მნიშვნელობის თბილისი-სენაკი-ლესელიძის საავტომობილო გზა.   
            წყალტუბოს მუნიციპალიტეტის შემადგენლობაში შედის ქალაქი წყალტუბო - ადმინისტრაციული ცენტრი  და 49 სოფელი, რომელთაგან ორი დაუსახლებელია.
           საქსტატის 2014 წლის აღწერის მონაცემებით, წყალტუბოს  მუნიციპალიტეტის მოსახლეობის რაოდენობა 56 883-ს შეადგენს, საიდანაც ქალაქად მცხოვრებია 20%, სოფლად  80%, მათ შორის 50.05%-ს ქალები, ხოლო 49,95%-ს მამკაცები შეადგენენ. აფხაზურ-ქართული კონფლიქტის გამო 1993 წლიდან დღემდე მუნიციპალიტეტის ტერიტორიაზე სულ  5754 იძულებით გადაადგილებული პირია აფხაზეთიდან. 
             წყალტუბოს მუნიციპალიტეტს არსებული რესურსის გათვალისწინებით გააჩნია მრავალფეროვანი ტურიზმის განვითარების შესაძლებლობა. ესენია: ეკოტურზმი, აგროტურიზმი, სამკურნალო ტურიზმი, სათავგადასავლო ტურიზმი. სამკურნალო ტურიზმის კუთხით წყალტუბო მსოფლიო დონის კურორტია, იგი ძალზე ორიგინალური ჰიდროგეოლოგიური აგებულებით გამოირჩევა. წყალტუბო იმ უიშვიათესი კურორტების რიცხვს მიეკუთვნება,  რომელთა დაგეგმარება და განაშენიანება  მეცნიერულად  დასაბუთებული, ორიგინალური გენერალური გეგმის მიხედვით  განხორციელდა.  აიგო   22   სანატორიუმი,   მათგან არაერთი არქიტექტურული ხელოვნების ნიმუშს წარმოადგენს,  ხელოვნურად გააშენეს 150-ზე  მეტი განსხვავებული სახეობის  ფოთლოვანი და წიწვოვანი  მცენარეული კულტურა. სიმწვანეში  ჩაეფლო   მკურნალი წყაროები  და   9 სააბაზანო.  ეს ყველაფერი გეგმის თანახმად, ამფითეატრის ფორმით, ,,წრიულობის პრინციპით’’ განლაგდა. წყალტუბოს მუნიციპალიტეტი მდიდარია რეკრეაციული რესურსებით, რომელთაგან აღსანიშნავია თერმულ-რადონული  წყლები. სამკურნალო ტურიზმის განვითარების კუთხით წყალტუბოს მუნიციპალიტეტში ფუნქციუნირებს მაღალი სტანდარტების ოთხი აბაზანა, რომელიც ემსახურება, როგორც დამსვენებლებს, ასევე, ვიზიტორებს. წყალტუბოს მუნიციპალიტეტი არ წარმოადგენს სეზონურ კურორტს, ეს არის კურორტი წელიწადის 12 თვის განმავლობაში. ასევე, ბუნებრივი სამკურნალო საშუალებაა კარსტული მღვიმეები. გარდა დაცული ტერიტორიებისა, მღვიმეებისა, ასევე, ისტორიულ-კულტურული ძეგლების სიმრავლე ეკო-ტურიზმის განვითარებისთვის საუკეთესო პირობებს ქმნის. მუნიციპალიტეტის ტერიტორიაზე  არის სხვადასხვა ისტორიული ძეგლები: თამარის ციხე-დარბაზი, იოანე ნათლისმცემლის სახელობის უძველესი ეკლესია, მხარეთმცოდნეობის მუზეუმი, ასევე გიორგი ახვლედიანისა და ნიკო ლორთქიფანიძის სახლ-მუზეუმები. დიდი ქართველი მწერლის ოტია იოსელიანის სახლ-მუზეუმი „ოტიას ეზო“.
      5.მუნიციპალიტეტის მახასიათებლები: 
      (გარემოებები, რომლებიც გავლენას ახდენს მუნიციპალიტეტის საქმიანობაზე).
ადგილმდებარეობიდან გამომდინარე, წყალტუბოს მუნიციპალიტეტი მიმზიდველ ადგილად ითვლება საცხოვრებლად, სამუშაოდ, ტურისტული და ინვესტირების თვალსაზრისით რეგიონის სხვა მუნიციპალიტეტებთან შედარებით. ქალაქს აქვს 78 ჰა. გართობისათვის განკუთვნილი დასასვენებელი პარკი. პარკში ფუნქციონირებს ატრაქციონები, კაფეები. პარკი აღჭურვილია Wi-Fi  სისტემით. 
             წყალტუბოს მუნიციპალიტეტი მსოფლიო დონის სპა კურორტია, ამიტომ განსაკუთრებული როლი მუნიციპალიტეტისათვის სამკურნალო ტურიზმის განვითარებას ენიჭება. სამკურნალო ტურიზმის განვითარების კუთხით კი წყალტუბოს მუნიციპალიტეტში ფუნქციონირებს მაღალი სტანდარტების ოთხი აბაზანა, მათ შორისაა საყოველთაოდ ცნობილი N6 წყარო, რომელიც სტალინის აბაზანის სახელწოდებითაა ცნობილი. 
            ტურისტების რაოდენობის ზრდამ ბიძგი მისცა სასტუმრო ინდუსტრიის განვითარებას, მაგრამ არსებული სასტუმროები და საოჯახო ტიპის სასტუმრო სახლი/ჰოსტელები სეზონური დატვირთვის დროს სრულად ვერ აკმაყოფილებს მოთხოვნას, რის გამოც მუნიციპალიტეტისათვის პრიორიტეტს წარმოადგენს დევნილებისაგან დაცარიელებული სანატორიუმების რეაბილიტაცია და ინვესტორების მოზიდვა. ეს კი  ხელს შეუწყობს მუნიციპალიტეტის ეკონომიკურ განვითარებას, ადგილობრივი მოსახლეობის დასაქმებასა და ტურისტებისათვის კომფორტული გარემოს შექმნას. ტურისტული მიმზიდველობის კუთხით ქალაქ წყალტუბოში მოწყობილია ხელოვნურად შექმნილი ე.წ „ცივი ტბის“ ტერიტორია. ტბაზე მოწყობილია სანაოსნო ინფრასტრუქტურა, საზაფხულო სეზონზე  ფუნციონირებს ორი აუზი და რესტორანი. ქალაქში ფუნქციონირებს სასტუმროები, კაფეები, რესტორნები და სწრაფი კვების ობიექტები. მთავარი და მნიშვნელოვანი მახასიათებელი წყალტუბოს მუნიციპალიტეტისთვის არის ის გარემობა, რომ მუნიციპალიტეტს დღეის მდგომარეობით გააჩნია ქალაქ წყალტუბოს გენერალური გეგმა.
·        შიდა ფაქტორები - იმ გარემოებების აღწერა, რომელიც გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე, მაგ. საჯარო მოხელეების კვალიფიკაცია, ფინანსური რესურსი, ტექნიკური შესალებლობები და ა.შ.;
            წყალტუბოს მუნიციპალიტეტის ადგილობრივი თვითმმართველობა გამოირჩევა  მაღალ კვალიფიციური კადრებით. სწორედ ამ საჯარო მოხელეთა ცოდნამ, კვალიფიკაციამ და მუნიციპალიტეტის მიმართ განსაკუთრებულმა ინტერესებმა განაპირობა ის გარემოება, რომ წყალტუბოს მუნიციპალიტეტის საჯარო მოხელეები ახალგაზრდებთან ერთად ჩართული არიან საინტერესო ტრენინგებსა და ღონისძიებებში. 
·         გარეშე ფაქტორები - ეკონომიკური, სოციალური და პოლიტიკური მდგომარეობა, ასევე, მუნიციპალიტეტის საქმიანობაზე გავლენის მქონე სხვა ფაქტორები (მნიშვნელოვან სატრანზიტო გზასთან სიახლოვე, მსხვილ საერთაშორისო პროექტში ჩართულობა და ა.შ.), რომლებსაც შეეძლო გავლენა მოეხდინა პროექტის განხორციელებაზე;
             პროექტის განხორციელებაზე გავლენა მოახდინა იმ გარემოებამ, რომ საქართველოში დაბალი იყო ცნობიერება იმის თაობაზე, რომ ახალგაზრდების ჩართულობამ შესაძლებელია გარკვეული წვლილი შეიტანოს მუნიციპალიტეტის განვითარებაში. წყალტუბოს მუნიციპალიტეტს გააჩნია მჭიდრო თანამშრომლობა სხვადასხვა არასამათვარობო ორგანოებთან, საჯარო სექტორებთან, რომელთა ჩართულობითაც ხდებოდა ახალგაზრდების წახალისება, სხვადასხვა ღონისძიებებში, მნიშვნელოვან საკითხთა საჯარო განხილვებში მონაწილეობის მიღება, სოციალურ თუ სხვა ტიპის პროექტების განხორციელება, თანამშრომლობა მუნიციპალიტეტის ხელმძღვანელობასთან, სკოლებთან  და არასამთავრობო ორგანიზაციებთან.
        6.პრაქტიკის/ინიციატივის მოკლე აღწერა: 
                   (მაქსიმუმ ერთი გვერდი)
      დემოკრატიული განვითარებისა და ეკონომიკური ზრდის თვალსაზრისით, ახალგაზრდობა თანამედროვე ქვეყნებში ერთ-ერთ ყველაზე დიდ ფასეულობას წარმოადგენს. ახალგაზრდული  პოლიტიკის სწორად შემუშავება და განხორციელება კიდევ უფრო ზრდის ახალგაზდრების პოტენციალსა და როლს. ამისთვის  კი პირველ რიგში აუცილებელია ადგილობრივი თვითმმართველობის  მხრიდან ახალგაზრდების სოციალურ კატეგორიად აღქმის დამკვიდრება, თუმცა ეს უნდა მოხდეს პროცესებში თავად ახალგაზრდების აქტიურად ჩართვით. ადგილობრივ თვითმმართველობასა და ახალგაზრდებს შორის ურთიერთობა უნდა ატარებდეს ორმხრივი პასუხისმგებლობისა და თანამშრომლობის სახეს. სწორედ იმ მიზნით, რომ იყოს კავშირი ადგილობრივ თვითმმართველობასა და ახალგაზრდებს შორის წყალტუბოს მუნიციპალიტეტისათვის მნიშვნელოვანი აღმოჩნდა თვით ახალგაზრდების ინიციატივით ახალგაზრდების საკრებულოს შექმნა, რომელიც თანამშრომლობს ადგილობრივ თვითმმართველობასთან და წარადგენს ახალგაზრდების პრობლემებს ადგილობრივი თვითმმართველობის წინაშე. სწორედ ეს ახალგაზრდების  საკრებულო იღებს პასუხისმგებლობას, რომ შეისწავლონ ახალგაზრდების პრობლემები, შეიმუშაონ რეკომენდაციები და ადგილობრივ ხელსუფლებასთან ურთიერთთანამშრომლობის საფუძველზე დადებითი გავლენა მოახდინოს არსებული პრობლების გადაწყვეტაზე.  ,,ადამიანი კანონი თავისუფლება” პროექტის “ახალგაზრდული თვითმმართველობის ინიციატივა 2015” ფარგლებში, საქართველოს ყველა მუნიციპალიტეტში “ახალგაზრდულ საკრებულოებს” აყალიბებს. წყალტუბოს მუნიციპალიტეტში 2018 წელს (თავდაპირველად ფორმალური კუთხით) შეიქმნა ახალგაზრდული საკრებულო, რომლის შექმნის მიზანია 14 დან 25 წლამდე ახალგაზრდების ჩართვა მუნიციპალიტეტის განვითარების პროცესში, მათი იდეებისა და ცოდნის პრაქტიკაში განხორციელების ხელშეწყობა, მათთვის ისეთი უნარ-ჩვევების გამომუშავება, როგორიცაა: საჯარო გამოსვლა, გუნდური მუშაობა, პროექტების წერა, ახალგაზრდებში სახელმწიფოებრივი აზროვნების ჩამოყალიბება, მათი ინტელექტუალური განვითარების ხელშეწყობა, აქტიურ მოქალაქეებად ჩამოყალიბება, მნიშვნელოვანია ასევე, მუნიციპალიტეტში შიდა მიგრაციის შეჩერა, რომ ახალგაზრდებმა საკუთარი ინტელექტუალური რესურსი ადგილობრივ მუნიციპალიტეტებს მოახმარონ, ამასთანავე, მათთვის ისეთი კეთილმოწყობილი გარემოს შექმნა, სადაც ახალგაზრდებს შესაძლებლობა მიეცემათ შეხვდნენ ერთმანეთს, იმსჯელონ მუნიციპალიტეტში არებულ პრობლემებზე და მათი გადაჭრის გზებზე. წყალტუბოს ახალგაზრდების საკრებულო (შემდეგში „საკრებულო“) წარმოადგენს ახალგაზრდულ სათათბირო ორგანიზაციას, რომელიც დაკომპლექტდა წყალტუბოს საჯარო და კერძო სკოლებიდან არჩეული IX-XII კლასელი მოსწავლეებით (2 მოსწავლე თითოეულიდან) და უმაღლესი სასწავლებლების  სტუდენტებით წყალტუბოს მუნიციპალიტეტიდან.  საკრებულოს ჰყავს თავმჯდომარე, თავმჯდომარის მოადგილე, ოთხი  კომისია (განათლების, კულტურის,სპორტისა და ახალგაზრდულ საქმეთა კომისია; ჯანდაცვისა და სოციალურ საქმეთა კომისია; საფინანსო–საბიუჯეტო კომისია და იურიდიულ საქმეთა კომისია, რომლებშიც ახალგაზრდები სურვილისამებრ გადანაწილდნენ) და კომისიის თავმჯდომარეები. საკრებულოს მიზანია თვითმმართველობის იდეის განვრცობის ხელშეწყობა ახალგაზრდებს შორის და ახალგაზრდების ჩართულობის გაზრდა საზოგადოებრივ ცხოვრებაში და მათი ცნობადობის გაზრდა მუნიციპალიტეტის და არამარტო მუნიციპალიტეტის მასშტაბით.საკრებულოს შექმნის  დღიდანვე ახალგაზრდებმა შექმნეს სოციალური გვერდი და ლოგო, შეიმუშავეს  რეკომენდაციები, დაიწყეს კულტურული, სპორტული, ეკოლოგიური, ინტელექტუალური მიმართულებებით აქტივობები, ხდებოდა ჩართვები სხვადასხვა ორგანიზაციების მიერ განხორციელებულ ტრენინგებში, მნიშვნელოვან საკითხთა საჯარო განხილვებში, სოციალურ თუ სხვა ტიპის პროექტების განხორციელებაში, დაიწყეს თანამშრომლობა მუნიციპალიტეტის ხელმძღვანელობასთან, სკოლებთან და ასევე, არასამთავრობო ორგანიზაციებთან. 
· გამოწვევა - პრობლემის მნიშვნელოვანი გარემოებების მითითება;
 ადგილობრივი თვითმმართველობების წარმომადგენლები ახალგაზრდების რეალური საჭიროებების თაობაზე ნაკლებად იყვნენ ინფორმირებულნი. კვლევები თითქმის არასდროს არ ჩატარებულა ახალგაზრდების საჭიროებების შესახებ. ურთიერთობა ადგილობრივ თვითმმართველობებსა და ახალგაზრდებს შორის სიმბოლურ ხასიათს ატარებდა. ახალგაზრდებს არ ჰქონდათ ინფორმაცია ადგილობრივი თვითმმართველობების მიერ დაგეგმილი აქტივობების შესახებ. არსებობს სივრცეების სიმწირე, რომელთა გამოყენებაც ახალგაზრდებს არაფორმალური განათლების, ურთიერთობებისა და გართობისთვის შეუძლიათ. 
· წარსული გამოცდილება - როგორ ხდებოდა გამკლავება აღნიშნულ პრობლემასთან და რა უშლიდა ხელს მის აღმოფხვრას;
             წარსულის გამოცდილებას თუ გადავხედავთ, მუნიციპალიტეეტს ნაკლებად ჰქონდა ურთიერთობა ახალგაზრდებთან, არ არსებობდა რაიმე ურთიერთმომწესრიგებელი რგოლი, რომელიც შეძლებდა ახალგაზრდებთან ურთიერთობის დალაგებას, მათი განვითარების ხელშეწყობას, მათი იდეების გაზიარებას. 
·    პასუხი არსებულ გამოწვევაზე - მოკლე აღწერა და მიღწეული შედეგი.
წყალტუბოს მუნიციპალიტეტმა მიიღო გადაწყვეტილება ჩართულიყო  ახალგაზრდების განვითარებაში და ხელი შეეწყო მაქსიმალურად ახალგაზრდა ადამიანების პიროვნული თვითრეალიზაციისათვის საჭირო პირობების შექმნაში, რისი დასტურიცაა 2018 წელს ფორმალურად შექმნილი ახალგაზრდების საკრებულოს გააქტიურება, ჩართვა ადგილობრივი მნიშვნელობის მქონე საკითხების გადაწყვეტაში, საზოგადოებრივი და ადგილობრივი საქმიანობის სფეროში. ამ გზით შესაძლებელი გახდა მჭიდრო კავშირის დამყარება, ერთი მხრივ, თვით მოზარდებსა და ახალგაზრდებს და მეორე მხრივ, ახალგაზრდებსა და ადგილობრივ თვითმართველობას შორის. 
7. განხორციელებული პრაქტიკის/კონკრეტული ინიციატივის დეტალური აღწერა:
        (გამოწვევის გამკლავების მიზნით გაწეული სამუშაო)
             თვითმმართველი ორგანოების კომპეტენცია ახალგაზრდული პოლიტიკის სფეროში,  გაწერილია საქართველოს ორგანულ კანონში „ადგილობრივი თვითმართველობის კოდექსი“ (მუხლი 16, პუნქტი 4). კანონი  ადგენს, რომ მუნიციპალიტეტი უფლებამოსილია საკუთარი ინიციატივით განახორციელოს ღონისძიებები ადგილობრივ დონეზე ახალგაზრდული პოლიტიკის განვითარების ხელშეწყობის მიზნით. კოდექსის მიხედვით, ახალგაზრდული პოლიტიკის ხელშემწყობი ღონისძიებების გატარება არ წარმოადგენს თვითმმართველი ორგანოების ვალდებულებას, თვითმმართველობა თავად იღებს გადაწყვეტილებებს გაატაროს ან არ გაატაროს რაიმე ღონისძიება. იმ მიზნით, რომ იყოს კავშირი ადგილობრივ თვითმმართველობასა და ახალგაზრდებს შორის, ხელი შეეწყოს ახალგაზრდების გააქტიურებას, მობილიზაციას და ჩართულობას, წყალტუბოს მუნიციპალიტეტში შეიქმნა ახალგაზრდების საკრებულო, რომელიც თანამშრომლობს ადგილობრივ თვითმმართველობასთან და წარადგენს ახალგაზრდობის პრობლემებს ადგილობრივი თვითმმართველობის წინაშე. ახალგაზრდული საკრებულო იღებს პასუხისმგებლობას, რომ შეისწვალონ ახალგაზრდების პრობლემები, შეიმუშაონ რეკომენდაციები და ადგილობრივ ხელსუფლებასთან ურთიერთთანამშრომლობის საფუძველზე დადებითი გავლენა მოახდინოს არსებული პრობლების გადაწყვეტაზე.
            წყალტუბოს  ახალგაზრდების საკრებულოს რეგლამენტის  თანახმად საკრებულო არის მუნიციპალიტეტის ახალგაზრდების სათათბირო ორგანო, რომელიც ამ რეგლამენტით დადგენილი უფლებამოსილების შესაბამისად განსაზღვრავს, იღებს გადაწყვეტილებებს ადგილობრივი მნიშვნელობის საკითხებზე და შესთავაზებს მუნიციპალიტეტის თვითმმართველობას რეკომენდაციების სახით. საკრებულოს სხდომები მოიწვევა თვეში ერთხელ, სადაც ხდება შეხვედრების მოწყობა ფოკუს-ჯგუფებთან, არასამთავრობო და საზოგადოებრივ ორგანიზაციებთან, საჯარო და სკოლამდელი აღზრდის დაწესებულებების წარმომადგენლებთან, ადგილობრივი თვითმმართველობის წარმომადგენლებთან.
            ახალგაზრდების საკრებულომ, შექმნის დღიდან ახალგაზრდების უმრავლესობის გადაწყვეტილებით შექმნეს წყალტუბოს ახალგაზრდების საკრებულოს ვებ-გვერდი https://www.facebook.com/youthoftskaltubo და ლოგო, სხვადასხვა მრავალფეროვანი სიმბოლოებით.
               ადგილობრივი თვითმართველობის მხრიდან წყალტუბოს ახალგაზრდებს მიეცა შესაძლებლობა, წარმოედგინათ თავიანთი შეხედულებები და რეკომენდაციები, რაც უფრო მნიშვნელოვანს და ლამაზს გახდიდა მუნიციპალიტეტის ინფრასრუქრტურას. მათ მიერ წარმოდგენილი იქნა შემდეგი რეკომენდაცია:

           წარმოდგენილი რეკომენდაცია/იდეებიდან, ახალგაზრდული იდეების ფრთაშესხმის მიზნით წყალტუბოს მუნიციპალიტეტის მიერ გათვალისწინებული იქნა რამოდენიმე რეკომენდაცია/იდეა, მათ შორის წყალტუბოს მუნიციპალიტეტის მიერ განხორციელდა ქუჩებს შორის დამაკავშირებელი ბილიკების დასუფთავება და გარე განათების ბოძებით უზრუნველყოფა, პარკის ტერიტორიაზე მოხდა საზოგადოებრივი საპირფარეშოს მოწესრიგება, მოხდა ნაგვის ურნების უზრუნველყოფა საზოგადოებრივი თავშეყრის ადგილებზე. მუნიციპალიტეტი გეგმავს ასევე დარჩენილი იმ რეკომენდაციების განხორციელბასაც, რომელიც გარკვეული პროცედურების დაცვით არის შესასრულებელი. რეკომენდაციების შემუშავებითა და შემდგომში მისი გათვალისწინებით ადგილობრივმა თვითმმართველობამ ხელი შეუწყო  ახალგაზრდების გააქტიურებას, მობილიზაციას, მისცა საშუალება გუნდური მუშაობით თავიანთი  ჩართულობით ჩამოეყალიბებინათ იდეები, განევითარებინათ ინტელექტი და ადგილობრივ ხელისუფლებასთან ურთიერთთანამშრომლობით წვლილი შეეტანათ თავიანთი ქალაქის ინფრასტრუქტურის ლამაზად მოწყობაში. ადგილობრივმა თვითმართველობამ წაახალისა, გააქტიურა და ჩართო ახალგაზრდები ადგილობრივი თვითმმართველობის საკითხების გადაწყვეტაში.
           მიუხედავად ქვეყანაში კორონავირუსის პანდემიისგან შექმნილი მდგომარეობისა, ადგილობრივ თვითმმართველობასთან ერთად წყალტუბოს ახალგაზრდები მონაწილეობდნენ  სხვადასხვა ღონისძიებებში:
[bookmark: _Hlk88914730]               აქტიურად ჩაერთვნენ პროექტის "სამოქალაქო საზოგადოების განვითარების ინიციატივა"-ს ფარგლებში, ა(ა)იპ ადგილობრივი დემოკრატიის სააგენტო საქართველოს მიერ განხორციელებულ ტრენინგში თემაზე: ,,ევროასოცირების ხელშეკრულება’’. სამოქალაქო საზოგადოების განვითარების ინიციატივა“, რომელიც განხორციელდა კონრად ადენაუერის ფონდის (KAS) მიერ სამოქალაქო საზოგადოების ინსიტუტთან (CSI), კონსულტაციის და ტრენინგის ცენტრთან (CTC), საქართველოს სტრატეგიული კვლევებისა და განვითარების ცენტრთან (CSRDG) და განათლების განვითარების და დასაქმების ცენტრთან (EDEC) თანამშრომლობით. ასევე, კულტურულ–ჰუმანიტარულ ფონდ "სოხუმის“ მიერ ორგანიზებულ ტრენინგში ,,ლიდერობა, სამოქალაქო აქტივიზმი,აქტიური მოქალაქეობა“. სამოქალაქო საზოგადოების და დემოკრატიის განვითარების ცენტრის მიერ განხორციელებულ ტრენინგში-თემაზე ,,ახალგაზრდა ამომრჩეველთა განათლება საარჩევნო და სამოქალაქო კულტურის განვითარებისათვის. მონაწილოება მიიღეს სსიპ ,,საარჩევნო სისტემების განვითარების, რეფორმებისა და სწავლების ცენტრის“ მიერ საგრანტო პროექტის ფარგლებში „ჩვენი ხმა მომავლისთვის“ განხორციელებულ ტრენინგ–სემინარში. სამოქალაქო ჩართულობის სკოლა 2021 ფარგლებში წყალტუბოს ახალგაზრდებმა და აკ.წერეთლის სახელმწიფო უნივერსიტეტის სამართლის სტუდენტებმა ერთობლივად ჩაატარეს ტრენინგი თემაზე: სამართლებრივი თვითშეგნება მოზარდებში. ტრენინგი ხორციელდებოდა CELA-ის (საქართველოს ლექტორთა ასოციაცია) მიერ ფრიდრიხ ებერტის ფონდის სამხრეთ კავკასიის წარმომადგენლობის დაფინანსებით. მონაწილეობდნენ წყალტუბოს მუნიციპალიტეტში პროექტის „თანამშრომლობა სუფთა გარემოსთვის“ ფარგლებში გამართულ შეხვედრაში, საჯარო გამოსვლებში. საინტერესო შეხვედრა გამართეს ნაციონალიზმისა და კონფლიქტების კვლევის ინსტიტუტი Isnc–ის წარმომადგენლებთან.
             აზერბაიჯანის რესპუბლიკის დედაქალაქ ბაქოში შედგა მასშტაბური პროექტი "ქართული დღეები ბაქო –2020", რომელშიც 400–მდე ახალგაზრდა მონაწილეობდა. ისინი "დამოუკიდებელ ბავშვთა და სტუდენტთა გაერთიანების" მიერ საქართველოს 73–ე მუნიციპალიტეტში განხორციელებული პროექტის – "გაიცანი მსოფლიო და განავითარე შენი რაიონი/ქალაქი"–გამარჯვებულ ახალგაზრდებს წარმოადგენდნენ. წყალტუბოს მუნიციპალიტეტიდან პროექტში გაიმარჯვა ოთხმა ახალგაზრდამ, მათ შორის წყალტუბოს ახალგაზრდების საკრებულოს ორმა წევრმა და მათ დამოუკიდებელ ბავშვთა და სტუდენთა გაერთიანებისა და წყალტუბოს მუნიციპალიტეტის მერიის ხელშეწყობით საშუალება მიეცათ ამ მასშტაბური და გრანდიოზული პროექტში მონაწილეობის. 
              ადგილობრივი თვითმმართველობის ინიაციატივით, პირობითი მსჯავრდებულებისათვის წყალტუბოს მთავარ ბიბლიოთეკაში ჩატარდა პოეზიისა და მუსიკის საღამო. საღამოს ესწრებოდნენ წყალტუბოს თვითმმართველობის წარმომადგენლები, საჯარო სკოლის დირექტორები, სასულიერო პირები, წყალტუბოს ახალგაზრდები. პირობით მსჯავრდებულებს ლექსები წაუკითხეს და საღამო მუსიკალურად გააფორმეს წყალტუბოს ახალგაზრდების საკრებულოს წევრებმა. 
          წყალტუბოს მუნიციპალიტის საკრებულოში კულტურულ-ჰუმანიტარული ფონდი „სოხუმის“ ორგანიზებით ჩატარდა მრგვალი მაგიდა თემაზე - „ძალადობის პრევენცია და ძალადობის მსხვერპლის დაცვა“. შეხვედრის მთავარ მიზანს წარმოადგენდა ერთობლივი, კოორდინირებული მუშაობით, პრობლემის აღმოფხვრის სტრატეგიის შექმნა, რომელიც ითვალისწინებს ძალადობის პრევენციისა და მსხვერპლის დახმარებას. ტრენინგებში აქტიური მონაწილოება მიიღეს წყალტუბოს ახალგაზრდებმა. გამოხატეს თავიანთი იდეები, შეხედულებები  ძალადობასთან დაკავშირებით. 
           სლოგანის ,,ჩვენ ვზრუნავთ თქვენზე, ერთად დავამარცხოთ კორონავირუსი’’ ფარგლებში მუნიციპალიტეტში მცხოვრებმა ახალგაზრდებმა წყალტუბოს მუნიციპალიტეტის სოფლებში სამედიცინო პირბადეები დაარიგეს და შეუერთდნენ საერთო მოწოდებას ,,დარჩით სახლში“’. 
        ,,წყალტუბოს ახალგაზრდების საკრებულო" აქტიურად ჩაერთო 9 აპრილის საპატივცემულოდ მიძღვნილ სხვადასხვა აქტივობებში, რომლითაც პატივი მიაგეს 30 წლის წინ, 9 აპრილს დაღუპული გმირების ხსოვნას. დღის მთავარი და აქტუალური სლოგანი იყო ,,მადლობა თავისუფლებისთვის'', ახალგაზრდებმა წარმოადგინა საკუთარი მოსაზრებები, რომლებიც გამოსახული იყო როგორც მიწაზე, ასევე ფურცელზე. 
              ახალგაზრდებმა მონაწილოება მიიღეს ვორქშოპში - მხატრული წერა და კრიტიკული აზროვნება. აქტიურად იყვნენ  ჩართულები საინფორმაციო ბუკლეტების, ბროშურებისა და მოსაწვევების დარიგებაში წყალტუბოს ხელოვნების ფესტივალი 2020 დაკავშირებით.წყალტუბოს ახალგაზრდების საკრებულო აქტიურად თანამშრომლობს საჯარო სკოლების მოსწავლეთა თვითმართველობასთან.ამისი ნათელი გამოვლინება იყო, თუნდაც ახალგაზრდების მონაწილეობა ევროპის დღისადმი მიძღვნილ ღონისძიებაში,სადაც ახალგაზრდების საკრებულოს წევრთა ორგანიზებით მუნიციპალიტეტის 80-მდე ახალგაზრდა ჩაერთო ამ დღისადმი მიძღვნილ აქტივობებში.
[bookmark: _GoBack]            ადგილობრივი თვითმმართველობის ინიციატივით წყალტუბოს ახალგაზრდების საკრებულო აქტიურად ჩაერთო მუნიციპალიტეტის მიერ განხორციელებულ პროექტში ,,სამოქალაქო ბიუჯეტი’’, რის შესახებ დაამზადეს ვიდეო რგოლი, ასევე, ახალგაზრდები ხვდებოდნენ ადგილობრივ  მოსახლეობას, ახდენდნენ  მათ ინფორმირებას  და აწვდიდნენ სპეციალურ ფლაერებს. ადგილობრივი თვითმმართველობის ინიციატივით გახსნილ ტექნოლოგიების განვითარებისა და ინოვაციების ცენტრში ახალგაზრდებს მიეცათ შესაძლებლობა დაუფლებოდნენ თანამედროვე ტექნოლოგიებს, ინოვაციების ცენტრში შესაძლებელი გახდა, როგორც პრეზენტაციების გამართვა, ასევე შეხვედრების ჩატარება სხვადასხვა დაწესებულებისა თუ ცენტრის წარმომადგენლებთან.
           წყალტუბოს ახალგაზრდების საკრებულოს ინიციატივით ჩატარდა ფილმების ჩვენების კვირეული, სადაც ბევრმა ახალგაზრდამ მიიღო მონაწილეობა ფილმის ყურებაში.
           ახალგაზრდების საკრებულოს წევრები აქტიურად ერთვებიან ინტელექტუალურ  თამაშში რა? სად? როდის? და აღსანიშნავია ის გარემოებაც, რომ წყალტუბოს ახალგაზრდების საკრებულოს ერთერთი წევრი გახლავთ იმერეთის ინტელექტ კლუბის  წევრი.
           ახალგაზრდების ინციატივითა და ადგილობრივი თვითმმართველობის ხელშეწყობით ჩატარდა სპორტული აქტივობები-მინი ფეხბურთში, ჩოგბურთში, ნავებით შეჯიბრში, კალათბურთში. ახალგაზრდები აქტიურად მონაწილეობდნენ ხელოვნების ფესტივალში, სადაც მუსიკალურ ნომერში მიიიღეს მონაწილეობა და ასევე ფესტივალის ფარგლებში განხორციელებულ ვორქშოპებში.
           ადგილობრივი თვითმმართველობის ხელშეწყობით განახორციელეს პროექტი ,,ბედნიერების კვალდაკვალ“, რომელიც გულისხმობდა მრავალშვილიანი და სოციალურად დაუცველი ოჯახების დახმარებას. წყალტუბოს ახალგაზრდების საკრებულოს წევრთა ინიციატივითა და ორგანიზებით, ოტია იოსელიანის სახელობის პირველი საჯარო სკოლის პედ.კოლექტივის თანადგომით, რამოდენიმე ოჯახს საოჯახო ნობათები გადაეცათ.
            გაიმარჯვეს არქიტექტურისა და დიზაინის სტუდია MON ARCH – ის მიერ ჩატარებულ კონკურში ,,გადაარჩინე დედამიწა“,სადაც საპრიზო თანხა და დიპლომი გადაეცათ.
           ადგილობრივი თვითმართველობის თანადგომით და ახალგაზრდების საკრებულოს ინიციატივითა და ორგანიზებით მოეწყო ექსკურსიები,სადაც  მუნიციპალიტეტის სკოლების ახალგაზრდებიც იყვნენ ჩართულები. ასევე, მოეწყო ლაშქრობები და დასუფთავების აქციები მუნიციპალიტეტის ტერიტორიაზე იმ ტიპის ადგილების, რომლებსაც ტურისტული პოტენციალი გააჩიათ,მაგრამ ნაკლებ ცნობადია(გაბზარული ტბა,დუქნის წყარო,ხომულის ციხე-ნანგრევები). 
          წყალტუბოს ახალგაზრდების საკრებულოს წევრები აქტიურად თანამშრომლობენ მედიასთან,როგორც ტელევიზიებთან,ასევე ჟურნალ-გაზეთებთან.
          წყალტუბის ახალგაზრდების საკრებულო, როგორც განათლებული ახალგაზრდების გუნდი, გამოქვეყნებულია საქართველოს პარლამენტის ეროვნული ბიბლიოთეკის გვერდზე.
        ახალგაზრდების მიერ ჩატარდა ანკეტური კვლევა-გამოკითხვა პროექტის "ჩვენ, წყალტუბოს ახალგაზრდების..." ფარგლებში.

        აქტივობათა გეგმა/გრაფიკი; (გთხოვთ წარმოადგინოთ ცხრილის სახით).

· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი (მუნიციპალიტეტის რელევანტური სტრატეგიული დოკუმენტები, განვითარების გეგმა, ბრძანებები, განკარგულებები, დადგენილებები, რეზოლუციები, შეხვედრის ოქმები, ინსტრუქციები და ა.შ.). აღნიშნული დოკუმენტაცია თან უნდა დაერთოს განაცხადის შევსებულ ფორმას;
            წყალტუბოს მუნიციპალიტეტის ახალგაზრდების საკრებულოს რეგლამენტი. 
            წყალტუბოს მუნიციპალიტეტის ახალგაზრდების საკრებულოს დებულება
            კვლევა-გამოკითხვის ანკეტა
           გერბის სესახებ ინფორმაცია
· ინფორმაცია მოქალაქეების, სხვადასხვა ორგანიზაციებისა და ინსტიტუციების   (მ.შ. მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამათავრობო სექტორის წარმომადგენლების, დასახლების საერთო კრების, მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) ჩართულობის შესახებ;
        აღნიშნული ინიციატივის განხორციელებაში ჩართულნი იყვნენ:
· სხვადასხვა საზოგადოებრივი და სამოქალაქო ორგანიზაციები-საჯარო სკოლები, რესურსცენტრის  წარმომადგენელი, ადგილობრივი ტურიზმის ცენტრის წარმომადგნლები; 
· მუნიციპალიტეტში და საქართელოში  მოქმედი არასამთავრობო ორგანიზაციები;
· ადგილობრივი და სხვა მუნიციპალიტეტის ახალგაზრდები.
· ადგილობრივი თვითმმართველობის წარმომადგენლები.
     ინფორმაცია პროექტისთვის გამოყენებული რესურსის შესახებ. მ.შ
ა) ადამიანური რესურსი-საკუთარი/არასაკუთარი
ბ)ფინანსური-მუნიციპალიტეტის ბიუჯეტი/დონორის დახარება
გ) გამოყენებული მატრეიალურ-ტექნიკური რესურსი.
       პროექტისთვის გამოყენებულ იქნა საკუთრი ადამიანური რესურსი.
· პროიექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;
             წარსული გამოცდილებიდან გამომდინარე ადგილობრივ თვითმმართველობასა და ახალგაზრდებს შორის ნაკლები ურთიერთადამოკიდებულება იყო, ახალგაზრდები არ იყო ჩართული მუნიციპალიტეტის განვითარების პროცესში, შესაბამისად ადგილობრივ თვითმმართველობის მხრიდან არ ხდებოდა ახლგაზრდების იდეებისა და ცოდნის პრაქტიკაში განხორციელების ხელშეწყობა, მათთვის ისეთი უნარ-ჩვევების გამომუშავება, როგორიცაა: საჯარო გამოსვლა, გუნდური მუშაობა, პროექტების წერა, მათი ინტელექტუალური განვითარების ხელშეწყობა, აქტიურ მოქალაქეებად ჩამოყალიბება, ადგილობრივმა თვითმმართველობამ  შეძლო დროთა განმავლობაში დაემყარებინა მჭიდრო კონტაქტი ახალგაზრდებთან, ხელი შეეწყო ახალგაზრდების გააქტიურებისთვის, მობილიზაციისთვის, ჩართულობისთვის  და ეს სწორედ ახალგაზრდების საკრებულოს შექმნით განახორციელა, სადაც დაახლოებით ოცდაათამდე ახალგაზრდას ჩამოუყალიბდა გუნდური მუშაობის პრონციპი, საჯარო გამოსვლებში მონაწილოების მიღების შესაძლებლობა, თავიანთი იდეების ჩამოყალიბება, გამოცდილების გაზიარება და რაც მთავარია მჭიდრო კონტაქტის  და თანამშრომლობის ჩამოყალიბება ადგილობრივ თვითმმართველობასთან.
· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე;
· პროეტის დაგეგმვის პროცესში უშუალოდ ჩართული იყო:
· ადგილობრივი თვითმმართველობა (მერია და საკრებულო).
· სამოქალაქო სექტორის წარმომდგენლები.
· ახალგაზრდები, მოსწავლეები.
8. მიღწეული შედეგი და დადებითი გავლენა:
    (დეტალური, დოკუმენტირებული ინფორმაცია მიღწეული შედეგების შესახებ)
     მუნიციპალიტეტმა დროთა განმავლობაში შეძლო ახალგაზრდების იდეებისა და ცოდნის პრაქტიკაში განხორციელების ხელშეწყობა, მათთვის ისეთი უნარ-ჩვევების გამომუშავება, როგორიცაა: საჯარო გამოსვლა, გუნდური მუშაობა, პროექტების წერა, ინტელექტუალური განვითარების ხელშეწყობა, აქტიურ მოქალაქეებად ჩამოყალიბება, რითაც ხელი შეუწყო ახალგაზრდების გააქტიურებას,  მობილიზაციას, ჩართულობას. ამან განაპირობა ის გარემოება, რომ შენელდა ახალგაზრდების მიგრაციის პროცესი, წამოვიდა ტენდეცია, რომ ახალგაზრდას შეუძლია თავისი იდეები, უნარ-ჩვევები, მისი ქალაქის განვითარებას მოახმაროს.  
ასევე, მიღწეული შედეგებია:
· შეიქმნა მუნიციპალიტეტისა და ახალგაზრდების ურთიერთთანამშრომლობის ეფექტური მექნიზმები.
· ამაღლდა ახალგაზრდების ნდობის ხარისხი ადგილობრივი ხელისუფლებისადმი;
· მუნიციპალიტეტმა გამოხატა მზაობა ითანამშრომლოს ახალგაზრდებთან  და ყველა დაინტერესებულ პირთან.
· გაჩნდა  ნდობა ადგილობრივი თვითმმართველობის  მიმართ.
· დანერგილ იქნა დიალოგის ფორმა.
· გაიზარდა ახალგაზრდებისთვის მუნიციპალიტეტის საქმეებზე მათი უშუალო გავლენის მოხდენის შესაძლებლობა. 


      9.მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიტეტში)
          ახალგაზრდები ნებისმიერი მუნიციპალიტეტისათვის დიდ ფასეულობას უნდა წარმოადგენდეს. შესაბამისად, მუნიციპალიტეტის განვითარების პროცესში ახალგაზრდების მონაწილოება მათივე უმნიშვნელოვანესი ამოცანაა. ახალგაზრდული პოლიტიკის სწორად შემუშავება და განხორციელება კიდევ უფრო ზრდის ახალგაზრდების პოტენციალსა და როლს. პირველი და აუცილებელი, რაც წყალტუბოს მუნიციპალიტეტმა გააკეთა ესაა მჭიდრო კავშირის დამყარება ახალგაზრდებთან,  ახალგაზრდების იდეებისა და ცოდნის პრაქტიკაში განხორციელება, ახალგაზრდების წახალისება, მათი აქტიურობისთვის ხელშეწყობა. ამით კი ხელი შეუწყო ახალგაზრდების მიგრაციის შენელებას.
     ინფორმაცია პრატიკის/ინიციატივის მდგრადობის შესახებ
  უკვე სამი წელია დაიწყო მჭიდრო ურთიერთთანამშრომლობა ადგილობრივ თვითმმართველობასა და ახალგაზრდებს შორის. თანამშრომლობის მიზანია ახალგაზრდების ჩართვა მუნიციპალიტეტის განვითარების პროცესში, მათი იდეებისა და ცოდნის პრაქტიკაში განხორციელების ხელშეწყობა, მათთვის ისეთი უნარ-ჩვევების გამომუშავება როგორიცაა საჯარო გამოსვა, გუნდური მუშაობა, პროექტების წერა, ახალგაზრდებში სახელმწიფოებრივი აზროვნების ჩამოყალიბება, მათი ინტელექტუალური განვითარების ხელშეწყობა, აქტიურ მოქალაქეებად ჩამოყალიბება, მნიშვნელოვანია ასევე, მუნიციპალიტეტში შიდა მიგრაციის შეჩერა, ადგილობრივი თვითმმართველობის მხიდან ხდება ახალგაზრდების მიერ შემუშავებული რეკომენდაციების გათვალისწინება, რაც მომავალშიც გაგრძელდება ორივე მხარის მიერ. შეიქმნა მუნიციპალიტეტისა და ახალგაზრდების ურთიერთთანამშრომლობის ეფექტური მექნიზმები, გაჩნდა  ნდობა ადგილობრივი თვითმმართველობის  მიმართ. ახალგაზრდების მიერ წარმოდგენილი რეკომენდაცია/ იდეები გათვალისწინებული ნაწილობრივ შესრულებული იქნა ადგილობრივი თვითმმართველობის მიერ. 
  10.საკრებულოს როლი:
· პროექტის/ინიციატივის დაგეგმვის, განხორციელების, შედეგების შეფასების საკითხში;
· საუკეთესო პრაქტიკის პროგრამის კონკურსში მონაწილეობისათვის პრეოქტის/ინიციატივის შერჩევის საკითხში;
· როგორი იყო საკრებულოში არსებული ფრაქციების დამოკიდეულება ამ საუკეთესო პრაქტიკის მიმართ;
პროექტის/ინიციატივის დაგეგმვის, განხორციელების, შედეგების შეფასების საკითხში განსაკუთრებითი როლი მიუძღვის წყალტუბოს მუნიციპალიტეტის საკრებულოს. სწორედ წყალტუბოს მუნიციპალიტეტის საკრებულოს  ხელშეწყობით მოხდა წყალტუბოს ახალგაზრდების საკრებულოს შექმნა. ,,ქართული ოცნების’’ ფრაქციის თავმჯდომარის აქტიური თანამშრომლობით ხელი შეეწყო ახალგაზრდების გააქტიურებას, მობილიზაციას და წახალისებას. 
11. პრატიკასთან/ინიციატივანსთან ან ამავე საკითხთან დაკავშირებული, სამომავლო გეგმების მოკლე  მიმოხილვა;
           მუნიციპალიტეტის მიერ დაგეგმილია სხვადასხვა ღონისძიებების განხორციელება ახალგაზრდების გააქტიურების, მობილიზაციის და ჩართულობის ხელშეწყობისთვის, რაც გამოიხატება ტრენინგების ჩატარებაში, მათთვის უნარ-ჩვევების ამაღლებაში, ახალგაზრდების იდეების გათვალისწინებაში ქალაქის ინფრასტრუქტურული თუ სხვა ღონისძიებების განხორციელებისას. კიდევ უფრო უნდა გაიზარდოს ახალგაზრდათა ჩართულობა და რიცხოვნობა.
          პრაქტიკამ აჩვენა, რომ დღეის მდგომარებით წარმატებით მიმდინარეობს თანამშრომლობა ადგილობრივ თვითმმართველობასა და ახალგაზრდებს შორის.
12. საკონტაქტო ინფორმაცია: 
(აქ მოცემული უნდა იყოს იმ პირების საკონტაქტო მონაცემები (სახელი, გვარი, სამსახურებრივი პოზიცია, ტელეფონი, ელ.ფოსტა), რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს)
        მარეხ კანკაძე-წყალტუბოს მუნიციპალიტეტის მერიის  ეკონომიკური განვითარებისა და ქონების მართვის სამსახურის უფროსი, ტელეფონი: 591-05-90-13, ელ-ფოსტა: marexikankadze@gmail.com
13. თანდართული დოკუმენტების/მასალების სია 
დანართი N1: წყალტუბოს ახალგაზრდების საკრებულოს რეგლამენტი
დანართი N2:  წყალტუბოს ახალგაზრდობის საკრებულოს დებულება
დანართი N3 კვლევა-გამოკითხვის ანკეტა 
დანართი N4 გერბის შესახებ ინორმაცია
დანართი N5: http://www.facebook.com/youthoftskaltubo

